
Annotasiya. Türk dünyasının böyük mütәfәkkiri vә sufi şairi Yunus Әmrәnin doğulduğu yer hәlә 
dә tam olaraq elm alәminә dәqiq mәlum deyil. Bu övliya şairin harada doğulub, harada ölmәsi haq-
qındakı müxtәlif mülahizәlәr insanları daim düşündürmüşdür. Elә bu sәbәbdәndir ki, şairin doğum 
vә ölüm yerinin bu vaxta qәdәr dәqiq mәlum olmaması müasir elmi araşdırmalarda birmәnalı olma-
yan fikir vә mülahizәlәrә gәtirib çıxarır. Araşdırmalarda Anadolunun bütün bölgәlәrindәn tutmuş, 
Azәrbaycanda belә mәzarının olması bu övliya şair haqqında hәqiqәti demәyә çәtinlik yaradır. Do-
ğulduğu yerlә bağlı versiyalardan biri, şairin Karaman vә Eskişehirdәn olduğu Hacı Bektaş Vәlinin 
"Vilayәtnamә"sindәn alınan mәlumatlardır. Sufi şairi Niyazi Misriyә görә Yunus Әmrәnin mәzar 
yeri vә türbәsi Lümnidәdir. 

Abstract. Place of birth of prominent Sufi-poet and thinker of Turkish world Yunus Emre is still 
unknown and this is due to mismatch of information from different sources,different results of 
conducted researches.There are a lot of uncertain versions about place of his birth ,life and location 
of his tomb.There are versions about location of his tomb and place of his birth from all provinces 
of Anatolia to Azerbaijan and this complicated possibility of authentic study of poet's life path. One 
of versions about place of poet's birth is that poet is from Karaman and Eskishekhir, according to 
Hadji Bektash Veli's work "Vilayetname". According to sufi poet Niyazi Misri Yunus Emre's tomb 
is located in Lumni. 

Giriş / Introduction 

 
Türk dünyasının böyük övliya şairi Yunus 

Әmrә (1240-1320) türk dilinin sadәlәşmәsi, 
türklәrin islami ideyalarla yaşaması uğrunda 
daim mübarizә aparmış vә bu mübarizәyә sadә 

xalqın anlayacağı dildә yazdığı şeirlәrlә nail ol-
muşdur. Bu övliya şairin harada doğulub, hara-
da ölmәsi haqqındakı müxtәlif mülahizәlәr dai-
ma insanları düşündürmüşdür. Elә bu sәbәb-

dәndir ki, şairin doğum vә ölüm yerinin bu vax-
ta qәdәr dәqiq mәlum olmaması, müasir elmi 
araşdırmalarda birmәnalı olmayan fikir vә mü-
lahizәlәrә gәtirib çıxarır. Araşdırmalarda Ana-
dolunun bütün bölgәlәrindәn tutmuş, Azәrbay-
canda belә mәzarının olması bu övliya şair haq-

qında hәqiqәti ortaya qoymaqda çәtinlik yara-
dır. Bәzi araşdırmaçılar onu Sarıköy, Karaman, 
Aksaray, Sakarya, Tuzçu, Lumni, Bolu, Azәr-
baycanın Qax bölgәsindәn olduğunu göstәrir vә 
bu yolla da ölmәz sәnәtkarı öz yurddaşları sa-
yırlar. 
 

Әsas hissә / Main Part 
 

Böyük Türk övliya şairi Yunus Әmrәnin dö-
ğum yerinin müxtәlif әrazilәri әhatә etmәsi şai-
rә olan sonsuz sevginin tәcәssümüdür. Yaşadığı 
zamandan dövrümüzә qәdәr şairin hörmәt vә 
nüfuzu o qәdәr böyük olmuşdur ki, insanlar 
onun adına çoxlu rәmzi qәbirlәr yaratmış, ora 
müqәddәs yer kimi baxmışlar.Yunus Әmrә adı-
na istinad edilәn qәbirlәrdәn bir neçәsinin dә 
Azәrbaycanda olması fikri mövcuddur. Bu da 
şairin Azәrbaycan xalqı arasında böyük sevgi 
qazandığını göstәrir. Yunusun hәqiqi mәzarı 
onu sevәnlәrin könlündәdir, – deyәn Sevgi Ay-
vaz Göydәmir doğrudan da öz fikirlәrindә ya-
nılmamışdır. M.Aslan “Әfsanәlәrә bürünmüş 
ömür” mәqalәsindә mәsәlәnin bu cәhәtini nә-
zәrdә tutaraq yazır: “Yunus Әmrәnin hәyat he-
kayәsi get-gedә әfsanәlәşmiş, bir dastan qәhrә-
manı kimi dillәrә düşmüş, hәyatı, şәxsiyyәti vә 
şeirlәri üzәrindә çeşid-çeşid rәvayәtlәr, yozum-
lar meydana çıxmışdır. Bu mәnada Yunus Әm-
rәnin tam iki tәrcümeyi-halı vardır. Biri onu 
yeddi yüz il sevәrәk әsәrlәrini әrmağan kimi 
nәsillәrdәn-nәsillәrә çatdıran, xalqın ağzında 
dinlәnilәn Yunus Әmrә, o birisi isә elmi әsasla-
ra söykәnәn Yunus Әmrә [1, s.25]. Bütün bun-
lar onu demәyә әsas verir ki, Yunusun Azәr-
baycanda mәzarının olması fikri inandırıcı sayı-
la bilәr. Elә buna görәdir ki, Azәrbaycanın Xalq 
şairi Bәxtiyar Vahabzadә “bәs nәdәndir bir yer-
dә ölüb, min yerdә qazılmış mәzarı onun”, – 
demışdir [18]. İlk öncә onu demәk lazımdır ki, 
bütün bu doğum vә ölüm yerlәrinin müxtәlif 
coğrafi arealları aşması, bu övliya şairi “Anado-
lunun bütün әrazilәrinә, Azәrbaycanda mәzarı-
nın olması sәbәblәrindәn biri dә o zaman Türk 
islam dünyasının hәr tәrәfindәn bu әrazilәrә 
axının güclü olması idi. İslam mәmlәkәtlәri ilә 
hәmhüdud olduqları üçün islamiyyәti tezliklә 
qәbul edәn islamlarla, Xәzәr türklәri ilә, qıp-
çaqlarla daim münasibәtdә olan Sır-Dәrya 

oğuzları sәlcuqlardan daha öncә müxtәlif әm-
ratlar halında Mavәrinnәhrdәn qalxaraq şimali 
İran yolu ilә Azәrbaycan vә Bizans imperator-
luğu sәrhәdlәrinә qәdәr gәlmişdilәr” [9, s.226]. 
Demәk, Qax rayonunun Oncalı kәndindә Oğuz 
qәbirsitanlığının olması heç dә tәsadüfi deyil. 
Bu axının özü ilә gәtirdiyi oğuz türklәri yerli 
әhali ilә qaynayıb-qarışdılar.  

Bu, türk sufi şeyxlәrinin Azәrbaycana gәl-
mәsini vә yerli әhalı ilә sıx әlaqәdә olduğunu 
göstәrir. Ehtimal olsa da, demәk mümkündür 
ki, o zaman istәr Tapdıq Әmrәnin, istәrsә dә 
Yunus Әmrәnini siyasi fәaliyyәtlәrinin mәrkәz-
lәrindәn biri dә yәqin bu әrazidә fәaliyyәt gös-
tәrmiş vә çoxlu tәrәfdarları olmuşdur. Hal-ha-
zırda yaxın zamanlara qәdәr bu müqәddәs övli-
yaların mәzarı xalq tәrәfindәn ziyarәtgah kimi 
insanların inam yerinә çevrilmişdir. Qax rayo-
nunun Oncalı kәndindә meşәnin içәrisindә yer-
lәşәn bu qәbirlәr bir metr hündürlükdә çaylaq 
daşları ilә hörülmüşdür. M.Nemәtqızı yazır: “5-
6 il bundan öncә biz orada işlәdiymiz zaman 
qәbirlәrin üzәrindәki daşların surәtini yazıya 
köçürüb yazıları oxumuşduq. Hәmin abidәlәr 
“Azәrbaycan epiqrafik abidәlәri toplusu” çoxci-
lidliyinin Şәki-Zaqatala zonasından türk-әrәb-
farsdilli kitabәlәr (XIV-XX әv.) adlı II cildinә 
daxil edilmişdir. Alim yazır ki, Yunus Әmrәnin 
750 illik yubleyi ilә әlaqәdar Türkiyәdәn gәlәn 
mәdәniyyәt işçilәri qәbrin üzәrindәki yazılarla 
bağlı mәnә müraciәt etdilәr, çünki sonradan o 
yazılar itmişdir. Mәn Oğuz qәbiristanlığından 
Tapdıq Әmrәnin qәbri üzәrindәn götürdüyüm 
estampı tapdım, amma Şeyx Yunusun qәbri 
üzәrindәn götürdüyüm estampı tapmasam da, 
qeyd olunan әsәrin II cildinә hәmin yazının 
mәtnini bütövlükdә әlavә etmişәm. Şeyx Yunu-
sun qәbri üzәrindәki başdaşının әrәbcә kitabәsi-
nin tәrcümәsi belәdir: “Biz torpaqdan günahsız 
yaranmışdıq, torpağa isә günahkar qayıdırıq. 

Bu qәbri mәrhum Şeyx Yunusun xatirәsini әziz 
tutmaq üçün Mirzә İbn Çәlәbi mәşhur Soltan 
İnb Saleh, İbn Mәhәmmәd Zaman İbn imama 
Әli Allah onları bağışlamış h. 821 (1418) il ta-
rixdә bina etdi” [13]. Müәllif sonra fikirlәrinә 
davam edәrәk göstәrir ki, Hacı Tapdıq babanın 
qәbri üzәrindәki kitabәnin tәrcümәsi isә belә-
dir: “Rәhimli vә mәrhәmәtli olan Allahın adıy-
la, hәr iki dünyanın Rәbbinә hәmd olsun. Onun 
yaratdığı Mәhәmmәd vә onun nәslindәn hamı-
sına salam vә salavat olsun. Bu evi (qәbir evini) 
Şeyx Mirzә ibn Çәlәbi vә Şeyx Salman ibn Sa-
leh 1207-ci ildә bina etmişdir” [13]. Bu mәlu-
matlardan belә nәticәyә gәlmәk olar ki, qәbrlәr 
arasındakı zaman fәrqi çoxdur. Bu da istәr Tap-
dıq babanın, istәrsә dә Yunusun ölüm illәrini 
göstәrmir, amma qәbirlәri inşa edәnin adı eyni-
dir. Bәlkә bu şәxslәrin adının eyni olması onla-
rın bir tәriqәtlә bağlılığını, adın da nәsil şәcәrә-
sindә tәkrar qoyulması, bu yolla hәmin tәriqәtә 
bağlılığın qorunmasıdır. Bu xüsusiyyәt әnәnә 
adların qoyulmasında da özünü göstәrir. Şairin 
qәbrinin Azәrbaycanda olması, onun Azәrbay-
cana gәlmәsinә dair divanında işarәlәr var.  

Yunusun divanında yer alan beytlәrdәn mә-
lum olur ki, şair tәkcә Anadolunun şәhәr vә 
kәndlәrini deyil, hәmçinin bir sıra qonşu müsәl-
man mәmlәkәtlәrini dә gәzib dolaşmışdır. O, 
Azәrbaycanın Şamaxı, Naxçıvan Qax kimi böl-
gәlәrindә olmuş, bu әrazlәri “Yuxarı ellәr” ad-
landırmışdır:  

  
Gәzdim Urum ilә Şamı, Yuxarı ellәri hamı,  
Çox axtardım bulammadım, söylә qәrib,  

mәncilәyim. [14 , s.443] 
 
A.Gölpinarlı, N.Baharlı, B.Kudelin, A.Rüs-

tәmova vә başqa alimlәr burada “yuxarı ellәr” 
dedikdә Azәrbaycanın nәzәrdә tutulduğunu bil-
dirirlәr. Onu da demәk lazımdır ki, o dövrdә 
vәhdәti-vücudçu dәrvişlәr diyar-diyar gәzib öz 
tәriqәt görüşlәrini yayırdılar. Ola bilsin ki, Yu-
nus da tapşırıq alıb sәyahәtә çıxmış vә bu cür 
sәyahәtlәrdәn tәsirlәnәrәk şeirlәr yazmışdır.  
 
Qeysәri Tәbrizi Sivas Naxçıvan Maraş Şiraz  
Könül sәnә Bağdad yaxın alәmlәrә divandasan  
 
 

Endik Rumu qışladık çox xeyiri şәr işlәdi 
Üç bahaq gәldi geri köçdük әlhәmdürüllah.  

[14, s.73] 
 
Yunusun şeirlәrindә adıçәkilәn yerlәrin bir 

qismini onun şair tәxәyyülünün mәhsulu hesab 
etmәk olar. Onun hansı tarixlәrdә hansı ölkәlәr-
dә qalması haqqında dәqiq mәlumat olmasa da, 
Tәbriz, Sivas, Maraş, Bağdad vә s. yerlәr haq-
qında mәlumat verir. Әslindә bir çox sufi şair-
lәrin, aşıqların yad mәmlәkәtlәrә sәyahәtә çıx-
maları mәlumdur. “...Hacı Bektaş Vәli Rum di-
yarına gәldiyi sırada orada Seyyid Mahmud Cә-
lalәddin Rumi, Hacı İbrahim Sultan kimi böyük 
mütәsәvviflәr arasında “İmrә” adlı qüvvәtli vi-
layәt sahibi vardı. Hacı Bәktaşın dәvәti üzrә 
bütün Rum әrәnlәri onun yanına gәldiklәri hal-
da, bir şeyx nәdәnsә icabәt etmәdi. Lakin Sarı 
İsmayıl adlı bir nәfәri onun ardınca göndәrdilәr. 
İmrә gәldi. Hacı Bәktaş Vәli әvvәl pәrdә arxa-
sından әlini ona uzadır. O, әli tutduqca Hacı 
Bәktaş Vәli pәrdә arxasından çıxıb onunla gö-
rüşür. İmrә üç dәfә heyrәtlә “Tapduq padşa-
hım” deyir. Odur ki, İmrә Tapduq (Tapdıq – 
tapmaq, bulmaq, tapışmaq, buluşmaq, ibadәt et-
mәk; Bu gün ibadәt etmәk, pәrәstiş etmәk de-
mәkdir) adını alır” [9, s.270-271].  

Bu haqda Tofiq Hacıyev yazır: “ Şübhәsizdir 
ki, Yunusun gәzәri hәyatının әksәriyyәti Azәr-
baycanda keçmişdir. Onun Azәrbaycanla bağlı-
lığını göstәrәn başqa amillәr dә var. Şimali 
Azәrbaycanda “İmrә” adı ilә toponimlәr yaşa-
yır. Gürcüstanın azәrbaycanlılar yaşayan әrazi-
sindә belә adlar var: İmir kәndi (Amrneuli ra-
yonu), İmirhәsәnli kәndi (Bolnisi rayonu), Dağ 
İmir kәndi (Kalinin rayonu). Hәmin әrazilәrdә 
İmir antroponimi geniş yayılıb. Bunlar İmir 
oğuz tayfasının adı ilә bağlı olmalıdır. Gürcüs-
tanın İmereti hissәsinin adı da, güman ki, bu 
sözlә izaha gәlir. Bilindiyi kimi, Yunus Qara-
manlıdır. Cәbrayıl rayonunda Hacı Qaraman 
adlı bir pir var. Gediş-gәlişli ziyarәtgahlardan 
biridir. Çox kәramәtli övliya olub. Ona güclü 
inam bәslәnir. El arasında yaşayan mәlumat de-
yir ki, tәriqәt sahibi olub. Hacı Qaramanın qәb-
rinә yaxın kәndlәrdәn biri Sofulu, biri Çәlәbi-
lәrdir. Sofulu “sufili” sözünün ağız-şivә forma-
sıdır. Şәksizdir ki, bu sufilәr nәsli tәsәvvür tәri-
qәt mürşidi Hacı Qaramanın müridlәri olmuş-

dur. İndi rayonun ora yaxın kәndlәrindә böyük 
nüfuz sahibi çәlәbilәr yaşayırlar. Әsillәrini Hacı 
Qaraman nәslindәn sayırlar. Ulu babalarından 
gәlәn mәlumatı yaşadırlar ki, Hacı Qaraman 
Anadoludan gәlib. Bu çәlәbilәrin Türkiyәdә qo-
humları var – qәdim nәsil әlaqәsidir. Bu çәlәbi-
lәrin savadlıları babalarından aldıqları mәluma-
ta görә Hacı Qaramanın Yunus Әmrә nәslindәn 
olduğunu tәsdiqlәyirlәr. Bu da maraqlıdır ki, ra-
yonun mәhz hәmin hissәsindәki kәndlәrdә 
“İmir” vә “İmrәli” kişi adı işlәnir” [8]. 

Yunus Әmrә şeirlәrindә adıçәkilәn yerlәrin 
bir qismini onun şair tәxәyyülünün mәhsulu he-
sab etmәk olar. Әslindә bir çox sufi şairlәrin, 
aşıqların yad mәmlәkәtlәrә sәyahәtә çıxmaları 
mәlumdur.  

Azәrbaycan vә Türk әdәbiyyatşünaslığında 
mübahisәlәrә sәbәb olan aşağıdakı beytә diqqәt 
yetirmәk yerinә düşәrdi. 

 
Mәn dәrvişәm deyәnә bir ün edәsim gәlir, 
Sıyırıban sәsini varıp yetәsim gәlir. [14, s.623] 
 
– mәtlәsi ilә başlayan qәzәlin mәqtә beyti aşa-
ğıdakı kimidir: 
 
Dәrviş Yunus, bu sözü әyri-üyrü söylәmә 
Sәni siyğәyә çәkәn bir Molla Qasım gәlir.  

[14, s.624] 
 
Ә.Gölpınarlı şairin divanının qәdim әlyazma 

nüsxәlәri әsasında bu beytin Yunus Әmrәyә aid 
olduğunu qәbul etmir vә bu şeirin Şirvanlı Mol-
la Qasım adlı şair tәrәfindәn Yunusun “Gәlir” 
rәdifli mәşhur vәhdәti-vücud әqidәsini sadә dil-
lә izah edәn şeirinә nәzirә olaraq yazdığını bil-
dirir. Molla Qasım Azәrbaycanda yaşayıb-yara-
dan bir aşıq olub vә Yunusla bağlı bir beyti da-
im mübahisәlәrә sәbәb olub.  

 
İşbu vücud şәhrinә hәr dәm girәsim gәlir, 
İçindәki sultanın yüzün görәsim gәlir.  

[14, s.291] 
 
Türk dәrvişlәrinin oba-oba, el-el gәzib öz tә-

riqәt ideyalarını yaydıqları çoxsaylı elmi әdә-
biyyatdan mәlumdur. Yunus Әmrә dә belә dәr-
vişlәrdәn biri idi. Hәm dә o dövrdә mәşhur türk 
sufilәrinin hәm nәzәri, hәm dә bәdii әsәrlәri 

çox tez bütün türk ölkәlәrinә yayıldığından Yu-
nus Әmrәnin ilahilәrinin bu baxımdan Türkiyә 
vә qonşu Azәrbaycanda mәşhur olması, Molla 
Qasımın da onun davamçısı olduğu tәbii sayıl-
malıdır.  

S.Mümtazın da qeyd etdiyi kimi, Yunusla 
әlaqәsi olan ancaq Şirvanlı Molla Qasım ola bi-
lәr. Bu faktla әlaqәdar olaraq Q.Namazovla 
M.Mürsәlovun mülahizәlәri dә maraqlıdır. “hәr 
iki şairin adıçәkilәn “Gәlir” rәdifli şeirlәri eyni 
dövrdә yazılmışdır” [12]. Bütün deyilәnlәrdәn 
mәlum olur ki, Molla Qasım Yunus Әmrәnin 
Azәrbaycanda davamçısı olmuşdur.  

Türk sufi dәrvişlәrinin müxtәlif әrazilәrә ya-
yılmasında tәnәzzülә uğramış Sәlcuqlar dövlәti 
böyük rol oynamışdır. Yunusun dilindә işlәdi-
lәn bir çox söz vә ifadәlәr, qrammatik formalar 
müasir Azәrbaycan türkcәsinә çox yaxındır. Bir 
sıra әyani misallarla fikrimizi tәsdiq etmәyә ça-
lışaq. Mәsәlәn, Yunusun dilindә rast gәldiyimiz 
bir çox sözlәr o dövr әdәbi türk dilindә, yәni 
yenicә formalaşmağa başlayan oğuz lәhcәsindә 
işlәk olsa da, bugünkü Anadolu türkcәsindә 
passiv fond tәşkil edir. Yunusun çox işlәtdiyi 
alqış (әdәbi Türkiyә türkcәsindә qutlama ), alış-
mak (ә.t. tutuşmaş), ayruk (ә.t. başqa), aparıca 
(ә.t. tәrtәmiz, Azәrbaycan türkcәsindә bu söz 
arxaiklәşmişdir, ayuksuz, yaxud әsrük (ә.t. sәr-
xoş), becid (ә.t. çabuk), ıssı (ә.t. sıçak), iley (ә.t. 
qarşı), keleçi (ә.t. söz). Kәlәçi sözü bugünkü 
Türk dilindә unudulmuşdur , kızlık (ә.t. baha-
lıq), eq (ә.t. ağıl), od (ә.t. atәş), sanmaq (ә.t. dü-
şünmәk), sin (ә.t. mәzar), yuvan (ә.t. gecik-
mәk), yuyla (ә.t. kokla), yay (ә.t. yaz), tuş (ә.t. 
arkadaş) vә s. Bu sözlәrin siyahısını artırmaq da 
olar. Ancaq misallardan göründüyü kimi, XIII 
әsr Yunusun dilindә işlәdilәn bu sözlәrin bir ço-
xu bu gün dә Azәrbaycan türkcәsindә işlәn-
mәkdәdir.  

Bu gәzәrgi dәrvişlәrin XIII әsrdә Anadolu-
da, Suriyada, Misirdә türklәrin geniş yayılma-
sında böyük xidmәtlәri olmuşdur. Mәrkәzi Asi-
yadan başlayan monqol yürüşlәri onsuz da zәif 
olan Sәlcuq dövlәtini sarsıtdı vә süquta uğratdı. 
Bu dövrün siyasi çәkişmәlәrinin canlı şahidi 
olan Yunus Әmrә monqol-tatar yürüşünә müna-
sibәtini bildirәrәk yazırdı: 

Eşqin çәri saldı bәni könlüm evi iqliminә, 
Canımı әsri eylәdin, nidәn bana yağı tatar.  

[14, s.312] 

 
Monqol istilasından sonra xalq ağır vergi 

vermәyә mәcbur oldu. Bu dövrdә sufilәri insan-
lığın hardan gәldiyini, hara getdiyini, hәyat, 
ölüm, ailә mәsәlәlәri düşündürürdü. Bu kimi 
fәlsәfi suallara cavabı xalqa daha yaxın olan su-
fi şeyxlәri vermәyә çalışırdılar. Yunusun xalq 
üslubunda yazdığı şerlәrin әksәriyyәti monqol 
işğalı әrәfәsindә vә ondan sonrakı vәziyyәtdәn 
tәsirlәnәrәk yazılmışdı vә yuxarıda sadalanan 
suallara fәlsәfi cavab idi. Monqol yürüşlәri, da-
ğıntılar, aclıq, sәfalәt xalqı ümidsiz hala salmış-
dı. Bu sosial şәraitdә tәsәvvüf әhli maddi hәya-
tın keşmәkeşlәrindәn üz çevirәn insanların 
qәlblәrini vә ruhunu saflaşdırmağa, bu dünya-
nın keçiciliyini vә çәtinliyin bir imtahan oldu-
ğunu göstәrmәyә çalışırdı. F.Köprülü yazırdı 
ki, monqol-tatar yürüşlәri xalqı bezdirdiyi bir 
zamanda Xorasandan gәlәn dәrvişlәr xalqın 
diqqәtini başqa bir sәmtә – ilahi eşqә yönәldir-
dilәr. R.Mollov yazır: “Sosial tarixi hadisәlәr 
Orta Asiyada hәrәkat dairәsini genişlәndirәrәk 
Azәrbaycanda Nizami Gәncәvi kimi bir dühanı 
yetirdi. Bu hadisәlәr batıda son mәkanı olan 
Anadoluya köçәrәk üç böyük şәxsiyyәti Rumi, 
Y.Әmrә vә Bәdrәddin Simavini yetirmişdir [5, 
s.161]. “Anadolu'daki uç beylikleri, medenî bir 
hayatın kaynağı olan Türk ve İslâm dünyasmın 
her tarafından gelmiş her sinıftan ve meslekten 
adamlarla doludur” [11, s.279]. Sufi tәkyә vә 
zaviyәlәri hәm Sәlcuqlar, hәm dә onların yerini 
tutan monqol-tatar sülalәlәri tәrәfindәn himayә 
olunurdular. Qeyd etmәk lazımdır ki, sufizm 
Xorasanda, Azәrbaycanda vә Anadoluda daha 
geniş yayılmışdı. Tәsәvvüf әdәbiyyatının әn 
gözәl әsәrlәri dә mәhz Anadoluda bu dövrdә 
yaranmışdı. Yunusun yaşadığı çağı xarakterizә 
edәn H.Mazıoğlu yazırdı: “Yunus Әmrә mon-
qol hakimiyyәti altına girәn Anadoluda sәlcuq 
dövlәti siyasi gücünü itirdiyi, xalq monqollara 
ödәnәn ağır vergilәrin yükü altında әzildiyi, din 
vә mәzhәb qovğaları üzәrindә tökülәn qanlar, 
zülm, aclıq, yoxsulluq xalqın canından bezdiyi 
bir dövrdә yaşamışdı” [10, s.402]. 

Yunusun hayatı әfsanәlәrә bürünәrәk müasir 
dövrümüzә qәdәr gәlib çatmışdır. Şairin hәyatı-

nın bәzi illәri haqqında “Risalәtün nüshiyyә” 
әsәrindә özü dәqiq mәlumat verәrәk deyir:  

 
Sözә tarix yeddiyüz yeddidir,  
Yunus canı bu yolda fәdadır. [17, s.286] 
 
Bu tarixdәn göründüyü kimi, şair bu әsәri 

ömrünün yetkin yaşında qәlәmә almışdır. Prof. 
Camal Anadol “Könüllәr sültanı Yunus Әmrә” 
adlı kitabında göstәrir ki, İstanbul Bәyazid 
Dövlәt Kitabxanasında bir mәcmuәdә belә mә-
lumata rast gәlmişdir: “Yunus Әmrә sәnә 720, 
yaşı 82” [8, s.60]. Bu sözlәrdәn belә mәlum 
olur ki, Yunus Әmrә hicri 638 (miladi 1240-
1241-ci) ildә doğulmuşdur . Bu fikrin tәsdiqinә 
Yunus Әmrә haqqında ilk elmi araşdırma apa-
ran görkәmli türk alimi F.Köprülünün “Türk 
әdәbiyyatında ilk mütәssәvvüflәr” әsәrindә rast 
gәlirik. F.Köprülü yazır: “Daha sağlığında mәn-
qәbәlәri bütün Anadoluya yayılan Yunus Әmrә 
böylәcә bir zaman yaşayaraq, bir çox ilahilәr 
yazdıqdan vә onların xalq arasında yayılmasını 
gördükdәn sonra, hicri 707 (miladi 1307-1308) 
tarixini tәqib edәn sәnәdlәr әsasında öldü. Әli-
mizdәki vәsiqәlәrә görә, vәfat tarixini açıq bir 
surәtdә tәyin edә bilmәk, nә yazıq ki, mümkün 
deyildir [9, s.270-271]. Mәhz biz dә yuxarıda 
gәtirdiyimiz nümunәlәrin daha etibarlı olması-
na söykәnәrәk, Yunus Әmrәnin doğum tarixini 
1240, ölüm tarixini isә 1320-ci il qәbul edirik.  

Hacı Bәktaş Vәlinin “Vilayәtnamә”sinә gö-
rә, onun haqqında xalq arasında söylәnilәn rә-
vayәtlәrin birindә deyilir: Günlәrin birindә Yu-
nus Әmrә eşidir ki, Kirşәhәrә yaxın Suluca Ka-
raköyüdә Hacı Bәktaş adlı bir pir var vә hamıya 
yaxşılıq edir. Yunus da fikirlәşir ki, o da Hacı 
Bәktaşa müraciәt etsin. Hacının kәndinә çatar-
çatmaz fikirlәşir ki, köyә әliboş getmәsin, qayı-
dıb, dağlardan alıc toplayır vә heybәsinә doldu-
rur. Hacı Bәktaşa Yunusun gәldiyini söylәyir-
lәr. Yunusun bu hәrәkәti Hacıya xoş gәlir vә 
dәrvişlәrdәn ona xәbәr göndәrir: Buğda istәyir, 
yoxsa hikmәt? Yunus: Mәn hikmәti neylәyi-
rәm, mәnә buğda lazımdır. Hacı Bәktaş onun 
xurcununu ağzına qәdәr buğda ilә doldurmala-
rını tapşırır. Xurcunu doldurub Yunusa verirlәr. 
Yunus yola düşür. Fәqәt yolda: Mәn nә etdim? 
– deyә öz-özünә fikirlәşir. Әgәr mәn hikmәt al-
saydım, buğdanı da әldә edәrdim, – deyә düşü-

nәn Yunus geri qayıdır vә deyir, – buğdanı bo-
şaltsınlar, mәnә hikmәt verin! Hacı Bәktaş: O 
keçdi artıq, nәsibini Tapdıq Әmrәdәn al. Yunus 
bundan sonra Tapdıq Әmrәyә mürid olur. Qırx 
il ona qulluq edәrәk tәkkәsinә odun daşıyır. 
Yunus 40 ildә bir dәfә dә olsun tәkkәyә әyri 
odun gәtirmir. 40 ildәn sonra tәkkәni tәrk edib 
bir hücrәyә çәkilmişdir. Uzun müddәt Tapdıq 
Әmrә dәrgahında çalışan Yunus bir dәfә mürşi-
dindәn icazә alıb sәfәrә çıxır vә yolda gәzәrgi 
dәrvişlәrә qoşulur. Bu dәrvişlәrin hәr biri növbә 
ilә axşam olarkәn әllәrini göyә tutub Allahdan 
yemәk istәyәrmişlәr. Allah da qeyb alәmindәn 
onların yalvarış vә dualarını eşidib dәvrişlәr 
üçün bir süfrә göndәrәrmiş, onlar da göndәrilәn 
bu tәam ilә nahar edәrmişlәr. Nәhayәt, bir gün 
növbә Yunusa çatır vә o da Allaha yalvararaq 
deyir ki, dәrvişlәr kimin hörmәtinә dua edirlәr-
sә, o kәsin haqqı üçün bizlәrә yemәk göndәr, 
mәn dә bu dәvrişlәr yanında üzüqara qalmayım. 
Allah o axşam hәr axşamdakından da bol ne-
mәtlәrlә dolu iki süfrә yemәk göndәrir. Dәrviş-
lәr tәәccüblәnirlәr, sәn kimin eşqinә dua etdin, 
söylә? Yunus deyir: Әvvәlcә siz deyin. Onlar: 
Biz Tapdıq Әmrә dәrvişi Yunus eşqinә dua et-
dik, deyirlәr. Bunu eşidәn Yunus dәrhal Tapdıq 
Әmrәnin dәrgahına dönür. Mәnbәlәrin verdiyi 
mәlumata görә, Yunus Әmrә Tapdıq Әmrә dәr-
gahında 40 il qulluq göstәrdikdәn sonra nәsibi-
ni almış vә “dili açılaraq” bәdahәtәn ilahilәr 
söylәmәyә başlamışdır. 

 
Tapdığın tapısında, qul olduq qapısında, 
Miskin Yunus çiy idi, beşdi әlhәmdürülla.  

[14, s.453] 

Demәli, Tapdıq Әmrәyә şağird olan Yunus 
40 il onun hüzurunda xidmәt göstәrmişdir. Ab-
dulbaqi Gölpınarlının araşdırmalarından mәlum 
olur ki, Tapdıq Әmrә o zaman Sakarya hövzә-
sindә yaşamışdır. Bu fikrә rәğmәn Yunus Әmrә 
dә Sarıköylü qәbul edilә bilәr [9, s.12]. Demәli, 
Hacı Bәktaş Vәlinin “Vilayәtnamә”sinә görә o, 
Sivrihisara bağlı olan Sarıköydә döğulmuşdur 
[5, s.93]. 

Yunus Әmrә vә Mövlananın әlaqәlәri haq-
qında yarıәfsanә, yarıhәqiqәt olan bir fikir dә 
formalaşıb ki, Mövlana “Allah dәrgahında han-
sı mәrtәbәyә qalxdımsa, Türkman xocası Yunu-
su özümdәn öncә oturmuş buldum” [14, s.46] 
Әrzurumlu İbrahim Hakki isә “Mәrifәtnamә” 
әsәrindә Yunus Әmrәnin Әrzurumun Tuzçu kö-
yündәn olduğunu söylәyir [16, s.37]. 

Şairin doğum yeri haqqında olan mülahizә-
lәrdәn biri dә odur ki, mütәsәvvüf Niyazi Misri 
Yunus Әmrәnin mәzarının vә mәqamının Lüm-
nidә olduğunu demişdir [16, s.44]. Onun mәzarı 
ilә bağlı fәrqli fikirlәrdәn biri dә odur ki, Hacı 
Bәktaş Vәlinin “Vilayәtnamә”sindә Karaman 
vә Әskişәhәrdә olması haqqında da mülahizәlәr 
var. Elә buna görә dә Karaman vә Әskişәhәrdә 
Sarıköydәki türbәnin Yunus Әmrә türbәsi oldu-
ğu düşünülür. Dövrünün görkәmli şәxslәrindәn 
olan Hacı Bәktaş Vәlinin xәlifәlәri kimi tanınan 
Sarı Saltukla Barak Baba Yunus Әmrәnin şeyxi 
olan Tapdıq Әmrәnin şeyxi olmuşlar. Görkәmli 
tәdqiqatçı A.Gölpınarlı son zamanlar Yunusun 
Sarıköydәki mәzarının açıldığını, Yunusun dahi 
bir insan olduğunu skletlәrin, tәqribәn altı yüz 
il öncә 80 yaşlı adama mәxsus olduğunu yazır 
[7, s.12]. 

  
Nәticә / Conclusion 

 
Bütün bu deyilәnlәr onu göstәrir ki, müxtәlif 

әrazilәrdә doğulmasından, yazıb yaratmasın-
dan, etdiyi sәyahәtlәrdәn, bağlı olduğu tәriqәt-
dәn, görüşdüyu .şәxsiyyәtlәrdәn, yazdığı ilahi-
lәrdәn, asılı olmayaraq, insanları haqq yoluna 
sәslәyәn bu sәnәtkarın doğum yeri vә mәzarı-

nın müxtәlif әrazilәrdә olmasını sterotip kimi 
qәbul etdәn insanların şairә olan sevgisi heç dә 
azalmamışdır. Sübut edir ki, Yunus Әmrәnin fi-
kir, düşüncә sistemi ümumtürk düşüncәsi siste-
mi ilә bağlı olduğu kimi, mәzarı da onu sevәn 
türk qövmünün qәlbindәdir. 

Институт литературы им. Низами Гянджеви НАНА. Азербайджан. 
E-mail: hummatovax@mail.ru 
 
Резюме. Место рождения великого мыслителя и поэта-суфи турецкого мира Юнуса Эмрэ до 
сих пор не известно в точности и связано это с несовпадением различных сведений, 
результатов производившихся исследований. О месте рождения, жизни и погребения этого 
поэта-шейха в современных исследованиях существуют различные неопределенные версии. 
Существуют версии о расположении его гробницы и о месте его рождения начиная с всех 
областей Анатолии до Азербайджана и это усложняет возможность достоверного изучения 
жизненного пути поэта. Одна из многочисленных версий о месте его рождения, это версия из 
“Вилаетнамэ” Гаджи Бекташ Вели, согласно которой поэт родом из Карамана и Эскишехира. 
Согласно поэту-суфию Ниязи Мисри место погребения и гробница Юнуса Эмрэ находится в 
Люмни. 
Ключевые слова: Юнус Эмре, место рождения, Анатолия, Караман, Сарыкой, Азербайджан 

